ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը.
Քաղաքաշինության ոլորտի թվային ծառայությունների «Urban-permits.e-gov.am» հարթակի սպասարկման համար (ՎԻ ԻՔՍ ՍՈՖԹ ՍՊԸ հետ 06.03.2023 թվականին կնքված  N ՀՀՔԿ-ԳՀԽԾՁԲ-23/1 պայմանագիր) ՀՀ քաղաքաշինության կոմիտեն 2026 թվականի բյուջետային հայտերի ներկայացման գործընթացի շրջանակներում բազմիցս ներկայացրել է 15.0 մլն դրամի պահանջ, որը սակայն չի ընդունվել: 
Հետագայում, Կոմիտեն իր 2025 թվականի սեպտեմբերի 24-ի N 01/16.1/15904-2025 գրությամբ դիմել էր ՀՀ ֆինանսների նախարարություն՝ նշված ծախսը 2026 թվականի պետական բյուջեի առաջնահերթություններում ներառելու մասով, սակայն նշված գումարն առաջնահերթություններում նույնպես չի ընդունվել և արդյունքում այդ ծախսը 2026 թվականի բյուջեով ֆինանսավորված չէ:
«1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման մասով անհրաժեշտ է կատարել հետևյալ փոփոխությունները՝
1. «Կամուրջների շահագործում» ՀՀ կանոնների հավաքածուն փոխարինել  «Երկաթուղային կամուրջների շահագործում»  ՀՀ կանոնների հավաքածուով:
Փոխարինումը պայմանավորված է «Հայաստանի Հանրապետության ընդհանուր օգտագործման ճանապարհների և երկաթուղիների վրա գտնվող կամրջային կառուցվածքների ցանկերը, դրանց վերակառուցման (կամ հիմնանորոգման) ծրագիրն ու կիրարկումն ապահովող միջոցառումների ժամանակացույցը հաստատելու և Հայաստանի Հանրապետության կառավարության 2001 թվականի հուլիսի 2-ի N 591 որոշումն ուժը կորցրած ճանաչելու մասին» ՀՀ կառավարության 2026 թվականի փետրվարի 19-ի N 169-Լ որոշման հավելված 2-ի կետ 1-ի 1-ին ենթակետի դ) պարբերության համաձայն՝ «Հայաստանի Հանրապետության ընդհանուր օգտագործման ճանապարհների և երկաթուղիների վրա գտնվող կամրջային կառուցվածքների վերակառուցման (կամ հիմնանորոգման) ծրագրի կիրարկումն ապահովող միջոցառումներով»  Ավտոճանապարհային կամուրջների շահագործման կանոնների հավաքածուի մշակման աշխատանքների պատվիրակումը  վերապահված է ՀՀ տարածքային կառավարման և ենթակառուցվածքների նախարարությանը (2027թվական), իսկ 1-ին կետի 1-ին ենթակետի գ) պարբերության համաձայն՝ Երկաթուղային կամուրջների շահագործման կանոնների հավաքածուի մշակման աշխատանքների պատվիրակումը վերապահված է ՀՀ քաղաքաշինության կոմիտեին (2026 թվական):
  Ելնելով վերոգրյալից կատարվել է փաստաթղթերի անվանման փոխարինում ու ելնելով փաստաթղթի ծավալից կատարվել է հատկացված գումարի նվազեցում:
2. «Շենքերի ու շինությունների կապի և հեռահաղորդակցության համակարգեր. Նախագծման հիմնական դրույթներ» ՀՀ շինարարական նորմերը փոխարինել «Քրեակատարողական հիմնարկների շենքեր․Նախագծման նորմեր» ՀՀ շինարարական նորմերով, ինչպես նաև «Փայտանյութերի պահեստներ.Նախագծման  նորմեր» (ՀՀ շինարարական նորմերի մշակում, տեղայնացում)  նորմը փոխարինել «Բարձրաբերձ շենքեր և համալիրներ. Նախագծման նորմեր» ՀՀ շինարարական  նորմով:
Հաշվի առնելով Հայաստանի Հանրապետությունում քրեակատարողական հիմնարկների շենքեր և բարձրաբերձ շենքեր կառուցելու (վերակառուցելու) միտումները և նկատի ունենալով այդ մասով նախագծման նորմերի բացակայությունը անհրաժեշտ է առաջնահերթ ձեռք բերել «Քրեակատարողական հիմնարկների շենքեր․Նախագծման նորմեր» և  «Բարձրաբերձ շենքեր և համալիրներ. Նախագծման նորմեր» ՀՀ շինարարական  նորմերը:
3. Կոմիտեի պատվիրատվությամբ 2025 թվականին կնքվել են ՀՀՔԿ-ԳՀԱՇՁԲ 25/10 և ՀՀ ՔԿ-ԳՀԱՇՁԲ 25/23 պայմանագրերը, որոնց ավարտը նախատեսված էր 2026 թվականին: 2025 թվականի դեկտեմբերին Կոմիտեն շրջանառել է ՀՀ կառավարության որոշման նախագիծ, որով առաջարկվել էր նվազեցնել այդ պայմանագրային հատկացումները և ուղղել ՀՀ կառավարության պահուստային ֆոնդ; Միաժամանակ վերոգրյալի մասով 2025 թվականին կատարել են նվազեցումներ «Client-Treasury» էլեկտրոնային համակարգում: ՀՀ ֆինանսների նախարարությունն առաջարկել է  զերծ մնալ նվազեցումից՝ հաշվի առնելով հատկացումների վերաբաշխման տարեկան առավելագույն 3 % սահմանաչափի մինչև տարեվերջ գերազանցելու ռիսկը, սակայն պայմանագրերի գծով նվազեցումները պահպանվել էին և քանի որ նվազեցման վերաբերյալ համաձայնագրերը չեն կնքվել, դրանք չեն արտացոլվել  https://armeps.am/ppcm համակարգում: 
Այդ նպատակով հայտնում եմ, որ նշված պայմանագրերի ֆինանսական ապահովման նպատակով 2026 թվականին անհրաժեշտ է նախատեսել համապատասխան ֆինանսական միջոցներ, մասնավորապես՝ 17.03.2025թ.-ին կնքված N ՀՀՔԿ-ԳՀԱՇՁԲ 25/10 պայմանագրի մասով 5,760 մլն դրամ  և 28.07.2025թ.-ին կնքված  N ՀՀՔԿ-ԳՀԱՇՁԲ 25/23 պայմանագրի մասով 4,776 մլն դրամ : 
2. Առաջարկվող լուծումը. 
Վերը նշված խնդրի լուծման նպատակով առաջարկվում է.
1. -Իրականացնել վերաբաշխում «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման «Ընդհանուր օգտագործման ավտոմոբիլային ճանապարհներ, տրամսպորտային ենթակառուցվածքներ (ԵՄ նորմերի թարգմանություն և տեղայնացում)» նորմից «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11001. Քաղաքաշինության և ճարտարապետության բնագավառում պետական քաղաքականության մշակման, իրականացման, համակարգման, պլանավորման, մոնիտորինգի, կապիտալ ծրագրերի կատարման, պետական գնումների իրականացման ծառայություն» միջոցառմանը՝ 15,0 մլն դրամ գումարի չափով, որի արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանա:
-Իրականացնել վերաբաշխում՝ «1103. Քաղաքաշինության և    ճարտարապետության բնագավառում պետական քաղաքականության իրականացում և կանոնակարգում» ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման «Փայտանյութերի պահեստներ.Նախագծման  նորմեր» (ՀՀ շինարարական նորմերի մշակում, տեղայնացում)  նորմը փոխարինել «Բարձրաբերձ շենքեր և համալիրներ. Նախագծման նորմեր» ՀՀ շինարարական  նորմով՝ 7,0 մլն դրամ գումարի չափով,
-Իրականացնել վերաբաշխում՝ «1103. Քաղաքաշինության և    ճարտարապետության բնագավառում պետական քաղաքականության իրականացում և կանոնակարգում» ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման «Շենքերի ու շինությունների կապի և հեռահաղորդակցության համակարգեր. Նախագծման հիմնական դրույթներ» (ՀՀ շինարարական նորմերի մշակում, տեղայնացում) նորմը փոխարինել «Քրեակատարողական հիմնարկների շենքեր․Նախագծման նորմեր» ՀՀ շինարարական  նորմով՝ 10,0 մլն դրամ գումարի չափով,
-Իրականացնել վերաբաշխում՝ «1103. Քաղաքաշինության և    ճարտարապետության բնագավառում պետական քաղաքականության իրականացում և կանոնակարգում» ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման «Կամուրջների շահագործում» (ՀՀ կանոնների հավաքածուի մշակում, տեղայնացում) նորմը փոխարինել ««Երկաթուղային կամուրջների շահագործում»  ՀՀ կանոնների հավաքածու» ՀՀ շինարարական  նորմով՝ 5,0 մլն դրամ գումարի չափով:

3. Այլ իրավական ակտերում փոփոխությունների և/կամ լրացումների անհրաժեշտությունը
Նախագծի ընդունման դեպքում այլ իրավական ակտերում փոփոխություններ և/կամ լրացումներ չեն նախատեսվում: 
4.	Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագիծը չի հանգեցնի ՀՀ պետական բյուջեում ծախսերի ավելացման կամ նվազեցման:

5. Կապը ռազմավարական փաստաթղթերի հետ
Նախագիծը բխում է ՀՀ կառավարության 2021 թվականի նոյեմբերի 18-ի N1902-Ն որոշմամբ հաստատված ՀՀ կառավարության 2021-2026 թվականների գործունեության միջոցառումների «Քաղաքաշինության կոմիտե» բաժնի
- 5-րդ կետի նպատակներից՝ «Քաղաքաշինության բնագավառի նորմատիվ փաստաթղթերի մշակման, արդիականացման և միջազգային նորմերին ներդաշնակեցման ապահովում՝ ըստ ձևավորվող խնդիրների լուծման առաջնահերթությունների»:

[bookmark: _GoBack]   6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

